
Ander Barrenetxea
ziklistak debuta egin =
Almeriako probetan

Murias Taldeko
du Murtzia eta

4 ERRIGORA
Errigoraren olio
birjina eskaintza
gaurtik hasita

Joan den udazkenean etxez
etxe banatu zituen produktu
ekologikoen saskiei segida
emango die Errigorak; oliba
olio birjina estra eskuratu
ahalko dute herritarrek.
Ttakun KEko bulegoan izena
emanez edo errigora.eus ata-
rian formulario bat betez
eskatu ahalko dute herritarrek
olioa; 5 litroko bidoiak mar-
txoaren 11n eta 12an jaso eta
ordaindu beharko dira Ttaku-
nek Ifigo de Loyola kalean
daukan lokalean.

5 ELKARTASUNA
Herritarren
galtzerdiak
Aspanogirentzat

Joan den igandea izan zen
Haur Minbizidunen Nazioar-
teko Eguna. Horren harira,
Aspanogi Gipuzkoako Haur
Minbizidunen guraso elkar-
teak hainbat ekintza antolatu
zituen. Otsailaren 12an,
esaterako, festa erraldoia
ospatu zuten Donostiako
Ospitaleko zibergunean. Ber-
tan izan ziren Loli Galdos eta
Pili Landa herritarrak, Porrotx
pailazoarekin batera, irriba-
rreak eta galtzerdiak bana-

tzen.

Berdintasun plana lantzen

Udalak herriko gizon eta emakumeen egoera ezagutu nahi du

Emakume eta Gizonen
arteko diagnostikoa osa-
tzeko eskaera egina dio
Udalak Sexuen elkarbi-
zitzarako emakume zen-
troko lantaldeari.
Helburua, 1. Berdintasun
Plana osatzea da, herriko
gizonezko eta emaku-
mezkoek bizi duten
errealitatea gertutik eza-
gutzeko. Horretarako,
urtebeteko barne-lanke-
taren ostean, topaketa
irekiak antolatu dituzte
astearte arratsaldean
18:30ean eta asteazken
goizean 11:00etan Villa
Mirentxuko bilera gelan.

ertsona ezberdinekin
Pbildu dira Sexuen Elkar-

bizitzarako Emakumeen
teknikariak. Herriko hainbat
elkarteekin ere egonak dira,
batzuk kirol arlokoak besteak
kultur munduan aritzen dire-
nak, aisialdian aritzen direnak
ere bai, baita gizarte arloan
lanean ari diren beste batzue-
kin ere.

Asko izan dira dagoeneko
gertutik ezagutu eta haien
ikuspegia emateko bidea izan
duten elkarteak: Ttakun,
DanoKide, Kukuka, Aterpea,
Alboka, Txoko mujeres, Ami-
gos del Sahara, CD Lasarte,
Biyak, Lan eta Lan, Asocia-
cion de Extremadura, Osta-
dar, Jalgune, Semblante
andaluz, Oztabide, Dinbi
Danba, Erketz...

Guzti hauekin egon ostean
eta berdintasun teknikariek
diagnostikoa osatzeko lanke-
tarekin jarraitzen duten bitar-
tean, herritarrei ematen zaie

Geroz eta gehiago dira, esate baterako, Lasarte-Oria Bai! krosean irteten diren emakumeak. Bide horri eutsi nahi dio Udalak.

lekukoa Lasarte-Oriako errea-
litatea nola ikusten duten azal
dezaten asteartean eta astea-
zkenean egingo diren topake-
ta irekietan. Asteartekoa
arratsaldeko 18:30ean hasiko
da eta asteazkenekoa berriz,
11:00etatik aurrera izango da.
Bi topaketak Villa Mirentxuko
aretoan egingo dira.

Ekimen honekin, ahalik
eta herritar gehienek iritzia
eman dezaten nahi du Uda-
lak: “Bertara hurbiltzen
denak emakumeak eta gizo-
nak nola bizi edo elkarbizi-
tzen garen komentatzeko
aukera izango du esparru
ezberdinetan, bai kirolean,
bai hedabideetan, bai hiri-
gintzan, bai politikan, bai
lan munduan edo zaintzaile
bezala ari denean... Gai
ezberdinez aritzeko aukera
izango baita, betiere genero
ikuspegia analisirako oina-
rria izanda”, adierazi dute
Udaleko iturriek.

Gainera, lau galdera ere
luzatu dituzte, bilera horie-
tan landuko direnak:

1. Lasarte-Orian neskak
eta mutilak berdintasunean
hezten ditugu?

2. Lasarte-Orian emaku-
meok eta gizonok gure den-
bora modu berean
erabiltzen dugu (kirola egite-
ko, lagunekin afaltzeko,
pote batzuk hartzeko...)?

3. Lasarte-Orian emaku-
meak eta gizonak modu
berean arduratzen gara
geure helduen eta umeen
zaintzaz?

4. Lasarte-Orian emaku-
meok eta gizonok segurta-
sun berbera sentitzen dugu
gauean etxera bueltatze-
rakoan?

Aipatutako galdera hauek
Villa Mirentxun landuko
direnetako batzuk besterik
ez dira eta herritarrek euren
kezka eta ezinegonak azal-
tzeko aukera izango dute.

Emakumeen Zentroa
2003. urtetik dago zabalik
Emakumeen udal zentroa
Lasarte-Orian. Herrian beha-
rra ikusi denez eta I. Berdinta-
sun Plana helburu, orain,
diagnosi baten lanketa egiten
ari dira Sexuen elkarbizitza-
rako emakume zentroko lan-
taldearen baitan, 2013ko
azaroaz geroztik: “Sexuen
araberako desoreka ezabatze-
ko eta sexuen arteko berdin-
tasuna sustatzeko lan egiten
ari gara, pertsonen autonomia
sakondu eta batez ere sexuen
arteko bizikidetza hobetze-
ko”, azaldu zuen Yoana Azpi-
tarte berdintasun teknikariak
prozesuaren aurkezpenean.
Aurrez, zentroko erabil-
tzaileekin egin dute lanketa,
hemendik aurrera herritarren
ahotsa adituko dute herrian
emakumeak duen egoera zein
den zehatz-mehatz ezagutze-
ko, etorkizuneko proiektuei
begira.

Etxeko txorizoa

EDURIZ DE LASARTE S.%

Odolkia- Solomo ontzutua

Solomoa baratxuritan
Tripakiak- Saltxitxak
Basurde burua

Baserri patea

Neure kabuz

Mailu Arruti
Dirupilatzaileak

Krisi garai hau oso interesgarria
izan da zenbait gauza agerian
utzi dituelako. Aberatsen eta
pobreen arteko aldea nola areago-
tu den adibidez. Baita abertzaleta-
sunari zenbaitetako atxikimendua
dion diruak. Ustelkeria ez da gauza
berria baina krisi garai honetan
adina entzun al dugu horrelakorik?
Berriki publikatu da Hervé Fal-
cianiren zerrenda famatua. Ala
famatuen zerrenda.... Politikoak,
enpresariak, kirolariak, bankariak.
Diru pilatzaileak denak. Baina ez
hori bakarrik, dirua pilatzea ez da
delitu. Diru hori estatutik kanpora
ateratzea ere ez. Zergatik atera
dute ordea? Zergak ez ordaintzea-
gatik. Eta hori bai da delitu.
Batzuk gerrikoa estutzeko
eskatzen ziguten bitartean beraiek
diru pilak ezkutatzen. Besteak,
Espainiaren izena munduan
barreiatzen zebiltzan bitartean,
beraien espainiar abertzaletasuna
gradu gorenera eramaten zuten
bitartean, zergak hain maitea
duten aberritik at, beste herrial-
deetako estatu zakuak eta batez
ere beraien patrikak gizentzen.
Soldatapean bizi garenok ordea,
pilaketa handirik ezin egin, beraz
delitu handirik ere ez. Eta soldatarik
ez dutenak zer esanik ez. Hala ere,
nahiz eta jakin zergak ordaintzea
ezinbestekoa dela gero zerbitzu
onak jaso nahi baditugu, nire buruari
egiten diodan galdera da propor-
tzioan ordaintzen ote ditugun.
Gipuzkoan ahalegintxo bat egin da
gai honetan. Diru pilatzaile hauei ez
zaie hainbeste inporta ordea bueltan
jasotzen duten zerbitzu publikoa.
Izan ere badute beste sarera jotzeko
aukera. Hau da: Osasun pribatua,
hezkuntza pribatua e.a.
Astakeria izango da baina per-

Zorion agurrak

Heriotzak Jaiotzak

Nerea eta Maialen
Zorionak! Muxu haundi bat etxekoen partetik.

Richard

Osaba-izeba, Imanol, Zorionak aitatxo
Pablo eta Maiteren maitea. Muxu asko
partez Zorionak!!! Amaiur, Ekain eta ama-

txoren partetik. Asko
maite zaitugu!!

gure etxeko erregeak!

goxo-goxoak etxeko
guztien partetik.

Oier
Hamaika urte jada

Andrea
Zorionak kuttuna!
Zure 14. urtebete-
Muxu erraldoi eta  tzean. Muxu pila bat
eta ondo ospatu, fami-
liaren partez.

Jonpe
Oh Pello, Pello. Beste
urte bat gehio!
Zorionak Ttakuneko
lankideen partez.

Bea
Zorionak Bea zure
lagunen partez. Egun
eder bat pasa
dezazula.

Zorion agurrak bidaltzeko 943 36 68 58, txintxarri@txintxarri.info edo

txintxarri.eus web orrialdeko
formularioa erabili dezakezue.

Azoka txikia

Higiezinen Eskaintza

* Etxebizitza alokatzen da Sasoeta auzoan. 2
logela ditu eta berogailua etxe osoan. Telefo-
noa: 649 52 67 66

+ Etxea alokatzen da erdigunean, Okendo plaza
eta Kale Nagusira ematen du eta berritua dago.
Apiriletik aurrera. Saioa 656 75 32 28

* Garaje marra bat alokatzen da Loidibarre-
nen 10 m2ko trasteroarekin. 100 euro. 677 86
3642

+ Garaje plaza irekia alokatzen dut. Juan XXIll
plazan 627 64 94 26

+ Bulego batean lan egin nahi nuke Lasarten,
espazioa konpartituta. Informazio gehiago:

« Emakume arduratsua eskaintzen da orduka
garbiketa lanak edota helduen zaintzarako
etxean zein ospitalean. Haur zaintzan ere
esperientzia duna. 615 75 56 91.

« Euskara, ingelesa edo latina irakasten dut,
zure etxean bertan. Eskolak indartzeko ere
prest. Ekonomikoa. 600 76 60 68.

* Emakumea eskaintzen da pertsona adinduak
zaindu eta etxean sor daitekeen edozein
zereginetarako. 943 40 40 15/606 66 10 48

« Emakumea eskaintzen da arratsaldez gar-
biketa lanetan edo zaintzan lan egiteko. Pape-
rak eta esperientziarekin. 666 70 89 63

* Interna edo externa moduan garbiketa

Jaiotzak
« Emran Hamri El Gha-

zaoui, otsailaren |0ean.

Heriotzak

« Jose Mari Urdanpilleta Aizpurua, (% <)
otsailaren [8an, 84 urte zituela.

« Anselmo Martinez Pefia, otsailaren

I5ean, 84 urte zituela.

« Cipriana Robles Mafiez, otsailaren |5ean,
102 urte zituela.

Farmazia Goardiak ___

EGUNEKOAK: 09:00-22:00

Ostirala, 20

Gandarias-Uribe, |. de Loyola9 943 019521
Larunbata, 21

De Miguel, Kale Nagusia 32 943 371151
Igandea, 22

De Miguel, Kale Nagusia 32 943 371151
Astelehena, 23

Orue, Jaizkibel plaza 2 943 362652
Asteartea, 24

De Miguel, Kale Nagusia 32 943 371151

Asteazkena, 25
Rodriguez, Kale Nagusia 42 atzea 943 361774

Osteguna, 26

Gil, Kale Nagusia 24 943 361529

GAUEKOA: 22:00-09:00, egunero

Echeveste Elosegi, Elkano 9
Hernani, Tel.: 943 552087

Larrialdi telefonoak

Osasun Zentroa 943 007960
DYA 943 464622
Gurutze Gorria 943 363953
Udaltzainak 943 362442
Ertzaintza 943 288888
SOS Deiak 12

Udalaren telefonoak ___

tsona batek hainbeste diru pila- 661 4529 09 edota zaintza lanak egiteko emakumea prest. Erregistroa 943 376055
tzea legez debekatua egon * Garaje bat saltzen dut Antxueneako plazan, Tabernan lan egingo nuke ere. 676 18 84 11/ Euskarako Zerbitzua 943 376184
beharko luke. Hainbesteko batetik kiroldegi ondoan. 610 73 32 64. 645 53 04 90 Kiroldegia 943 376182
gora, zuzenean kaxa orokorrera. i Kulturetxea 943 376181
Gaur egunean ez dago 0so Lan-eskaria Gizarte Zerbitzuak 943 376179
modan baina niri egia borobila « Interna bezala lana bilatzen dut adinekoen KIuB 943 361605
iruditzen zait Karl Marxek esana: zaintzan. Esperientzia eta paperak egunean Udal euskaltegia 943 361621
Diruak ez du aberririk. ditut. 645 78 72 72 Muntteri AEK 943 372863
Diruz laguntzen duten erakundeal i txmtxa.m
Babeslea Laguntzailea Tl Bz Ma\defr;zeg:ng:.Wﬁi
Geltoki kalea 4 Gonzalez, Jon Altuna
:I - 20160 Lasarte-Oria tintxarri@txintxarri.info
943 366 858/943 371 448 Publizitatea eta administrazioa:
- D e — Arantza Artola
. publizitatea@ttakun.com
EUSKO JAURLARITZA Legezko gordailua: administratioa @ttalun.com
Q GRAko Kultua eta $5513/93 Laguntzaileak:
o Euskera Deparmenda ISSN: 1134.0053 sy
LASARTE-ORIA : Inprimategia Asier Ocriozol, aider Segurol,

UDALA

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik.

Zeroa Multimedia, SA.
Aleak zenbakiko: 7.800

Gorka Alvarez, Jexux Artetxe, Pako
Aizpitarte, Edu Galardi
Informatikoa:

Xabier Amadoz

albistea 3

EAJ

Bakea eta bizikidetzaren
Inguruan gogoeta

Maribel Bakero izan zen hizlari Villa Mirentxun

Estitxu Alkorta, EAJko alkategaia, Maribel Bakero eta Juan Mari Alkorta.

Lasarte-Oriako EAJk antolatutako hitzaldi sortaren bai-
tan, asteartean Maribel Bakero Legebiltzarreko Giza
Eskubideen Batzordeko presidentea izan zen Villa
Mirentxun bakea eta bizikidetzaz hitz egiten. Esparru
honetan Jaurlaritza egiten ari den lana azaldu zien ber-

taratutakoei.

TXINTXARRI

asarte-Oria Hazi Arazi’
Lhitzaldi sorta antolatu du

herriko EAJ alderdiak.
Egitarau honen baitan, astear-
tean Maribel Bakero Legebil-
tzarreko Giza Eskubideen
batzordeko presidentea jar-
dun zen hizlari. Honek Jaur-
laritzak abian duen bake eta
bizikidetza plana izan zuen
hizpide.

Gizartean zein alderdi
politikoen artean dagoen
mesfidantzarekin bukatu eta

elkarbizitzarako konpromi-
soak lotzeko garaia dela aipa-
tu zuen. Elkarbizitza
normalizatu bat lortzeko
hainbat esparrutan eragin
behar dela sinetsita, Jaurlari-
tzatik hainbat proiektu lan-
tzen ari direla esan zuen:
“Nahiz eta alderdien artean
akordioak ixtea zaila izaten
ari den, lanean jarraitzen
dugu”. Esaterako, hezkuntzan
eragin behar dela esan zuen
eta horretarako ikastetxeetan
lantzeko materiala prestatzen
ari dira, garai bateko egoerara

ez itzultzeko eta prebentzio
neurri modura.

Bi gai dira nagusiki alder-
dien artean eztabaida sortzen
dutenak Bakeroren esanetan.
“Batetik, biktimen mina eta
bestetik presoen egoera”. Bi
hauetan lanean daudela aipa-
tu zuen. Azken honen harira,
Hitzeman eta Zuzenbidean
proiektuak landu dituztela
esan zuen. Bigarrenaren bai-
tan, 20 proposamen egiten
zaizkio Espainiako gobernua-
ri, hauetako 10 legedia aldatu
gabe, presoen egoera huma-
nizatzeko eta oinarrian
nazioarteko zuzenbidea
duten neurriak izanda.

Hitzaldiaren amaieran
solasaldirako tartea zabaldu
zen herritarrekin. Bart, Aran-
tza Tapia sailburua izan zen
Villa Mirentxun hizlari.

Haurrentzako birziklatze
ikastaroa

H5 eta LH1 eta 2ko gaz-

tetxoei birziklatzen ikas-
ten hasteko aukera emango
die Amaraun ludotekak, ikas-
taroa antolatu baitu horren
inguruan.

Asteazkenetan edo ostegu-
netan egin ahalko da ikasta-
roa ludotekan bertan,
otsailaren 25 eta 26tik mar-
txoaren 25 eta 26ra arte.
Ordu eta erdikoak izango dira
saioak: 17:45ean hasi eta
19:15ean bukatu. Lehenengo
egunean plastikozko botila
huts bat eraman beharko dute
gaztetxo guztiek.

Izena eman
Ikastaroan parte hartzea irekia

Material ezberdinak erabilita, jostailuak egingo dituzte gaztetxoek.

izango da baina aurrez izena
eman beharko da. Ttakuneko
bazkide direnek 14 euro
ordaindu beharko dituzte, eta
17 euro berriz ez direnek.

Izena emateko, Ttakuneko
bulegora joan, 943 37 14 48
telefonora deitu edo aisia@
ttakun.com helbide elektro-
nikora idatzi daiteke.

PRESOAK
Santi Arrozpideren aurkako espetxe
agindua berretsi du Auzitegi Nazionalak

Santi Arrozpideren abokatuak helegitea jarri zuen herritarra-
ren espetxe aginduaren kontra, baina Auzitegi Nazionalak
atzera bota du eta berretsi egin du agindua.

Arrozpideri urtarrilaren 20an ezarri zion espetxe agindua
Auzitegi Nazionaleko Fernando Andreu epaileak, 1986an eta
1987an ETAk Bartzelonan eta Madrilen burutu zituen bi aten-
tatutan parte hartu izana egotzita.

Herritarraren abokatuak helegitea jarri zion Auzitegi
Nazioanalaren erabakiari, baina atzera bota du honek. lhes
egiteko arriskurik ez zegoela argudiatu zuen abokatuak, eta
Arrozpide bi auzi horiengatik zigortua izango balitz ere,
zehaztu zuen ezingo lukeela kartzelean denbora gehiago
egin, dagoeneko beteak baititu legeak ezarritako gehienezko
30 urteak.

Auzitegi Nazionalaren erantzuna honakoa izan da:
“Ekintza armatuak burutu ditzake ETAk eta arriskua dago
Arrozpidek kartzelatik ihes egiteko”. Arrazoi horiengatik bota
du atzera Arrozpideren abokatuaren helegitea.

HEZKUNTZA
Sasoetako Urtxintxen ekintza bihar

Bihar, otsailak 21, Zumaburu-Sasoeta lkastetxeko Guraso
Elkarteak antolatuta, Sasoetako Urtxintxen hurrengo irteera
izango du. Oraingo honetan umeei zuzendutako joko batzuk
egingo ditu, beti ere umeek elkarren arteko euskerazko harre-
mana indartzeko helburuz antolaturiko jokoak.

Ondoren meriendatu egingo dute, eta arratsaldea ondo
amaitzeko denak Kultur Etxera joango dira "Hiru Txerritxoak
eta Otsoa’ antzerkia ikustera. Sasoetako Urtxintxen ekimena-
ren bidez, ikastetxeko umeen artean euskeraren erabilera
indartu nahi dute. Horretarako eskolako guraso euskaldun
bolondresen bidez, irteera osoan zehar euskeraren erabilera
bermatzen dute, jokoak eginez, bi helburu nagusirekin:
Euskararen erabilera sustatzea eta ondo pasatzea.

UDALA
Ura eta estolderia tasaren ordainketa
epea
Zergadun guztiei jakinarazten zaie udaletik 2014. urteko hiru-
garren lauhilekoari dagokion Ura eta Estolderiaren Tasa
ordaintzeko borondatezko epea 2015eko martxoaren 16an
amaitzen dela. Dagoeneko udalak jakitera eman duenez, zer-
gadun guztiei bidali zaizkie ordainketa-gutunak otsaileko
lehenengo hamabostaldian.

Helbideratu gabeko ordainagiriak banku eta aurrezki
kutxetan edo Lasarte-Oriako Udalaren web orrialdean ordain-
du ahal izango dira; www.lasarte-oria.org; administrazioa —
tramiteak on line — nire ordainketa on line bidea jarraituta.
Garrantzitsua da dokumentuaren beheko aldean (Kuotaren
azpian) kontu korronte zenbakia agertzen den ala ez egiazta-
tzea. Helbideratutako ordainagiriak dagokion zigiluarekin
karta azalean identifituak bidali dira.

Helbideratutako ordainagiriak borondatezko epearen
azken egunean kargatuko dira zergadun bakoitzak zehaztu-
riko kontu korrontean, hau da, 2015eko martxoaren 16an.

Ordain gutuna jaso ez duenak, edota beste aleren baten
beharra duenak, Udaletxeko hirugarren solairuan kokaturiko
Zergabilketa bulegora jo dezake, ala 943 37 61 87 telefono
zenbakira deitu, argibideren bat behar izanez gero.

Borondatezko epearen azken egunetik aurrera, ordaindu
gabeko erreziboak dagokion errekarguarekin, premiamen-
duzko prozeduraren bitartez exijituko dira.

Errigoraren eskaintza berria

Oliba olio birjina estra eskuratu ahalko dute herritarrek gaurtik martxoaren 4ra bitartean

Joan den udazkenean etxez etxe banatu zituen produktu
ekologikoen saskiei segida emango die Errigorak. Beste
eskaintza bat prestatu du; oliba olio birjina estra eskuratu
ahalko dute herritarrek. Ttakun KEko bulegoan dagoen
eskaera orrian izena emanez edo errigora.eus atarian for-
mulario bat betez eskatu ahalko dute herritarrek olioa; 5
litroko bidoiak martxoaren 11n eta 12an jaso eta ordaindu

beharko dira.

TXINTXARRI

aurtik martxoaren 4ra
bitartekoa izango da
oliba olio birjina

estra eskatzeko epea. Urte
berriarekin batera eskaintza
berriak prestatu ditu Errigo-
rak, horien artean oliba
olioarena.

Bi motatako olioak eskai-
niko dituzte: konbentziona-
lak eta ekologikoak, bost
litroko bidoietan. Prezioak
bidoiko 20 eta 28 eurokoak
dira, hurrenez hurren.

“Prezioak igo egin dira
lehengo urtearekin alderatuta,
aurtengo uzta iazkoa baino

eskasagoa izan delako”, azal-
du dute Errigorako kideek.

Era berean, jakinarazi dute
bidoiak era merkeago batean
eskuratzeko aukera bada-
goela, zuzenean ekoizleenga-
na joan eta olioa berari erosiz
gero, bitartekaritza-lanak sai-
hestuz eta prezioak merketuz.

30.000 litro olio iaz
laz ere egin zuen oliba olio
birjina estra eskuratzeko
eskaintza Errigorak. 30.000
litro banatu zituen guztira,
1.500 etxetan.

Aurtengo eskaintza 50
herritara zabalduko dutela
jakinarazi dute. 2014an ekoi-

zle bakarrak hartu zuen parte
egitasmoan, baina aurtengoan
bi izango dira: Cascanteko ‘La
casa del aceite’ eta Ablitaseko
kooperatiba.

Aipatu behar da olioarena
ez dela Errigorak esku artean
daukan egitasmo bakarra:
maiatzean kontserba loteak
eskuratzeko eskaintza zabal-
duko du, joan den urtean egin
zuen moduan.

Helburuak
“Nafarroa hegoaldean bertan
ekoiztutako produktuak egu-
neroko kontsumo ohituretara
ekartzea eta bertako nekazari
eta ekoizleen ogibideak
babestea” dira gisa honetako
eskaintzen helburuak, Errigo-
rako kideek azaldu moduan.

“Kalitatezko jakiak esku-
ratzeko aukera ona da: oliba
olio birjina estra, zainzuriak,
Lodosako pikillo piperrak...”,
zehaztu dute.

Jendeari egitasmora batze-
ko gonbitea ere egiten die
Errigorak: “Gure erronka urte-

Nafar hegoaldeko uzta

eskutik eskura

Irudian, Errigoraren eskaintza berriaren kartela.

tik urtera Errigora sarea
zabaltzea da; zatoz zu ere
ekintza txikien bidez helburu
handiak lortzera!”.
Martxoaren 11n 18:00eta-
tik 19:00etara eta martxoaren

12an 11:00etatik 14:00etara
edo 16:00etatik 19:00etara
joan beharko dute herritarrek
euren saskien bila, Ttakun
KEk Ifigo de Loyola kalean
daukan lokalera.

'Genero ariketak' saiakera aztertu zuten Irakurle Txokoan

ainbat idazleren testuak
biltzen dituen ’Genero
ariketak. Feminismoaren sub-
Jektuak' saiakera-liburua izan
zuten hizpide Irakurle
Txokokoek asteartean. Aur-
tengo ikasturteko bosgarren
saioa izan zen. Ohi bezala,
Uxue Alberdik gidatu zuen
Manuel Lekuonako hitzaldi
aretoan egin zuten saioa.
2013ko uztailean argitara-
tu zuen liburua 'Edo!” argita-
letxeak. Hainbat idazleren
testuak biltzen ditu, jatorri-
zkoak zein itzulitakoak.
Miren Agur Meabe eta Dane-
le Sarriugarte ibili dira itzul-
tzaile lanetan, besteak beste.
Liburua ez da zehazki
saiakera bat, hainbat genero-
tako testuak biltzen baititu:

saiakerak, bertsoak, glosak,
iritzi artikuluak, lekukota-
sunak... Generoak bezain
anitzak dira gaiak ere.

Hiru atal nagusitan dago
banatua saiakera-liburua.
‘Gorputza’ da lehenengoaren
erdigunea eta hainbat idazle-
ren lekukotasunak biltzen
ditu. Bigarrenean ’ispilua’ da
ardatza: gorputza irudikatze-
ko modu berriak planteatzen
dira atal horretan. Azkenik,
‘pentsamendua’ kontzeptuan
oinarritzen da hirugarrena;
transfeminismoaren inguruko
teorizazioari buruzkoa da.

Martxoaren 17an dute
hurrengo hitzordua Irakurle
Txokokoek: Danele Sarriugar-
teren “Erraiak’ nobelaz azter-
tuko dute saio horretan.

VENTANAS

Zuregandik huroil

Etorri gure denda berrira,

Plaza Oriamendi, 2. (Lehengo Doble J)

GUARDIAN
@ SuN’

KOMMERLING"

579 zenbakia izan zen saritua Irakurle Txokokoek astearteko saioan egin zuten zozketan.

Bestalde, Irakurle Txokoa
diruz laguntzeko errifak saldu
dituzte hilabeteotan; astearteko
saioan egin zuten zozketa. Xiri-

miri elkartean martxoaren 14an
egingo den bertso-afari literario-
rako 4 txartel eta Pirritx, Porrotx
eta Marimototsek Manuel

Lekuonan maiatzaren 23an
eskainiko duten ikuskizunerako
beste 4 sarrera ziren saria. 579
zenbakia izan da saritua.

o www.venta

s faceboolccom, VentanasAlcan :;iihv:k ST
o  Toldoak
* Itxiturak
et - Errezel-Hormak
e  Beirateria orokorrean
o ::", : + Dutxako manparak
el Sl + Sarrera ate korazatuak
Sl - Konposite
 Kontraleito e
S materialekin horma
PVC, aluminio eta zubi S ) szt sl
i finko eta orientagarria Tt o e zialen
termikoaren haustura, e instalakuntza
Iantzen ditugu - Sarstak *Gortinak
5 | Tek 943 37 78 68 RARUSKETA TAILERRA)
iy | tienda@ventanasalcar.com Plaza Oriamend, 2 Ibaiondo,4 erdisatoa 5:A
asalcar.co 20160 - Lasarte-Oria 20160 - Lasarte-Oria
Jarraitu hemen, www.facebook.com/VentanasAlcar  Gipuzkoa - (Lehengo Doble J) Gw

Maitasun galtzerdiak Aspanogirentzat

Eskuz egindako galtzerdiak oparitu dizkie Loli Galdos herritarrak ume minbizidunei

Joan den igandea izan zen Haur Minbizidunen Nazioarteko
Eguna. Horren harira, Aspanogi Gipuzkoako Haur Minbizi-
dunen guraso elkarteak hainbat ekintza antolatu zituen.
Otsailaren 12an, esaterako, festa erraldoia ospatu zuten
Donostiako Ospitaleko zibergunean. Bertan izan ziren Loli
Galdos eta Pili Landa herritarrak, Porrotx pailazoarekin
batera. "Esperientzia oso polita eta hunkigarria izan zen
joan den astekoa; gogoa ematen du haiekin lanean jarrai-

tzeko", aipatzen du Loli Galdosek.

TXINTXARRI

erriko Xumela abes-
batzan aritzen da Loli
Galdos. Abesteaz gain

baditu beste zaletasun ba-
tzuk, galtzerdiak eskuz egitea
adibidez. Kartzeletan preso
dauden herritarrentzat egiten
ditu normalean, baina joan
den astean Aspanogi elkarte-
ko guraso eta haurrek jaso
zuten hankak goxatzeko
opari ezin hobea.

Joxemari Agirretxe
‘Porrotx’-ek berak proposatu
zion Loliri Aspanogikoenga-
na bisitan joateko aukera:
“Egun batean abestera joate-
ko proposamena egin zidan
Joxemarik, Xumelan aritzen
bainaiz. Pentsatzen aritu eta
gero, esan nion: 'Begira Joxe-
mari, abestu baino, zergatik

ez dizkiet nik egindako gal-
tzerdi batzuk ematen?’. Gus-
tatu zitzaion ideia Joxemariri,
eta horixe egin genuen joan
den astean. 18-20 pare ingu-
ru eraman nituen”.

Loliren lagun Pili Landa
eta biak joan ziren Aspano-
gik Donostiako Ospitalean
antolatutako festa horretara,
Porrotxekin batera. “Espe-
rientzia oso polita izan zen;
hunkitu egin gintuen ikusteak
zenbateko indarra daukaten
haurrek zein gurasoek”,
aipatzen du Lolik.

Haur eta nerabeek kolore
guztietako galtzerdiak jaso
zituzten opari. Horrez gain,
Kattalin elkarteko (bularreko
minbizia duten emakumeak
laguntzen ditu) hainbat kidek
trapuz egindako jostailuak
eraman zituzten eta Porro-

txek irribarreak josi zituen
festako partaide guztien aho-
tan. “Gisa honetako ekintza
xumeekin gauza handiak lor
daitezke: ezin zoriontsuago
zeuden haur eta gurasoak”,
azpimarratzen du Lolik.

Ekintza ugari

Aipatutako festaz gain, ekin-
tza ugari antolatu zituen
Aspanogik lehengo astean:
Ipar Martxa koloretsu bat
Donostian eta ‘Lagunak’ ize-
neko bideoklipa kasu.

Goiko irudian, Loli eta Pili, eskuz egindako galtzerdiekin; behekoan, Porrotx.

Lilatoia prestatzeko saioa astelehenean

artxoaren lean ospa-

tuko da milaka emaku-
mezko korrikalari biltzen
dituen 26. Lilatoia Donos-
tiako kaleetan, 5 kilome-
troko ibilbidearekin.

Lasarteoriatarrek ere hi-
tzordu hori presta dezaten, tai-
lerra antolatu dute Udalak eta
Emakumeen Zentroak astele-
henean Udal-kiroldegian, goi-
zeko 9:00etatik aurrera.

Tailer horretan, Kirolde-
gian aholkularitza-zerbitzua
ematen duen teknikariaren
laguntzaz, lasterketa aurreko
astean proba prestatzeko zer

egitea komeni den landuko
dute emakumeek. Besteak
beste, azken asteko elikadu-
rak zer nolakoa izan behar
duen, gihar-luzaketak noiz
eta nola egin behar diren, las-
terketaren egunean nola hasi
eta bukatu behar den bost
kilometroko ibilbidea, zer
nolako erritmoa eramatea
komeni den, zer arropa jan-
tzi, korrika egiteko zapatilak
egokiak ote diren...

Galdera horiek guztiak
erantzuteko aukera izango da
astelehenean 9:00etan Udal
Kiroldegian. Tailerra doan da.

Gu bisitatzera
anima zaitez/{ )

eta PERTSONALKI #
S usana

Peluquera-Estilista
Zubieta enparantza z/g

( Carrefourreko atzekaldean )
20160 Lasarte-Oria
Tel.: 943 373383

arduratuko gara

1

Parte-hartzea gora

Geroz eta emakume gehiago
dira Lilatoian parte-hartzen
dutenak. Denera 3.875
dortsal jarri zituen antolakun-
tzak aurtengo ediziorako eta
dagoeneko agortuta daude.
laz esate baterako, Lasarte-
Oriako 103 korrikalarik
zeharkatu zuten Boulevarde-
ko helmuga marra. Patinen
gainean egin zutenak berriz,
lau izan ziren.

Aurten ere kolore biziz
jantziko dira Donostiako
kaleak martxoaren 1ean, goi-
zeko 11:00etatik aurrera.

2 ORRAZKERA
2 MAKILAJEAK

tratamenduak, produktu naturalekin

zerbitzu";)ehiago
5

LABURRAK.-

Buruntzaldea IKTko igerilariek hamabi domina
lortu dituzte Euskal Herriko txapelketan

Infantiletan, Irungo igerilekuan, Nahia Jie Villamedianak urrea
lortu zuen 200 estiloetan eta bi zilar 100 bizkar frogan eta 200
bizkar frogan hurrenez hurren. Nora Irazustak ere domina esku-
ratu zuen 800 libre frogan.

Jubenil eta absolutu mailan, Irufiean, Ifigo Ibarburuk bi urre
lortu zituen 100 tximeletan, bata absolutu mailan eta bestea
junior mailan. Gainera, 100
libren ere brontzea eskuratu
zuen junior mailan eta 50 txi-
meletan beste bi domina
kolkoratu zituen, urrea junior
mailan eta zilarra absolutue-
tan. Proba hauekin, Cadizeko
Espainiako txapelketa presta-
tzen ari da buru-belarri herri-
tarra. Bestalde, Haitz Mitxelenak ere domina eskuratu zuen,
brontzea absolutu mailako 200 tximeleta frogan. Falta diren
dominak Itsaso Tolosak eskuratu zituen, zilarra eskuratu zuen
200 bizkar frogan eta brontzea 100 bizkar frogan. Neguko den-
boraldia aurrera doa pixkanaka, eta Borja Apeztegia prestatzai-
lea pozik da taldeko igerilariak ematen ari diren mailarekin.

Paula Ugarte eta Uxue Balerdi Gipuzkoako

Saskibaloi Federazioaren teknifikazio saioetara
Ostadar SKTren saskibaloi adarra pauso sendoak ematen ari da
sortu zenetik. Oraingo honetan, Paula Ugartek eta Uxue Baler-
dik izango dute Gipuzkoako saskibaloi jokalari onenekin entre-
natzeko aukera. Kadete mailako bi neska hauek pozarren hartu
dute albistea eta aukera polita izango da eurentzat saskibaloia-
ren beheko mailetan beste urrats bat emateko. Donostiako Man-
teo Kiroldegian egingo dute lan saioa, igandean, 17:30etatik
aurrera. Endika Marrahi Ostadar SKTko saskibaloi arduraduna
pozarren zen hautaketekin: “Pibote postuan jokatzen dute biek,
altuera askoko jokalariak dira, lehenengo urteko kadeteak.
Denera 30 jokalaritik gora hautatu dituzte. Helburua datorren
denboraldian jokatuko den Araba, Bizkai eta Gipuzkoako sele-
kzioen arteko triangularrerako taldea osatzea da. Handik, Eus-
kadiko selekzioa aterako da. Gozatu dezatela saio hauetaz, hori
da garrantzitsuena”.

\

OstADAR Saskt

KIROL AGENDA.-

FUTBOLA

Larunbata 21
Michelin, 13:00etan

Igandea 22
Mojategi,Arrasate |1:00etan
Arrasate - Ostadar SKT

Ostadar SKT - Touring Infanti Txid;
Infanti Ohorezko Maia, Kopa Errendimendua
4 jardunaidia 10.jardunaidie

Usabal,Tolosa 12:00etan
Tolosa - Ostadar KT
Jubenil . maia, lgoera Fasea
8 jardunaidia.

Berio, Donostia |4:45ean
Santo Tomas Lizeoa - Ostadar SKT
Kadeteen |. Maia, Kopa
6 jardundldio.

Micheli, 15:30ean
Texas Lasartearra - Kostlas
Jubernil L mai, Kopa
7 jardunaldi.

Tbarra, Aretxabaleta 16:30ean
Aretabaleta - Ostadar SKT
Ohorezko Erregonal Maa,
23 jardunaldia.

Michelin, 17:15ean
Ostadar SKT - Beti Gazte
Jubenilen Ohorezko Maila,
20 jordunaldia.

Fanderia, Errenteria |7:30ean
Touring - Ostadar SKT

Emakumezko Erregionala, Kopa
6 jardunada

TXIRRINDULARITZA.-

Ander Barrenetxeak debuta
egin du profesional mailan

Almeriako Klasikoa eta Murtziako Itzulia egin ditu

Bete du txiki-txikitako
ametsa Barrenetxeak.
Ziklista profesionala da
asteburutik aurrera.
Atera du tropeleko gida-
baimena. Murtziako
Itzulian erretiratu egin
bazen ere, Almeriako
Klasikoan 109. sailkatzea
lortu zuen, Mark Caven-
dish irabazlearengandik
bederatzi minutu eta
erdira. Pausoz pauso.

JON ALTUNA EGITEGI

ehen aldiak ez dira seku-
Lla errazak izaten, inor ez

dago ataka horretatik
salbu. Ezta Ander Barrenetxea
Murias taldeko ziklista ere.
Estreinako lasterketa zaila
eduki zuen asteburuan: “Mur-
tzian hanka altxa nuen oso
urduri nengoelako eta urduri-
tasunak ez zidalako utzi nahi
bezain ondo ibiltzen. Ten-
tsioak eta sabeleko minak
blokeatu ninduten”.

Gorputzari buelta emanda
eta larunbateko tripa-jaterik
gabe, fin ibili zen Barrenetxea
igandean Almeriako errepi-
deetan, nahiz eta jakin bada-
kien, oraindik ez dagoela
gorputzaldi betean: “Almerian
lasaiago nengoen eta gustura
lehiatu nintzen. Batez ere
azken kilometroetan nabaritu
nuen erritmo falta, ez bainago
ohituta horrenbeste kilometro
egitera (186km zituen) eta
barruan nuen guztia eman
arren, ez nintzen urrutirago
iritsi”.

ARETO-FUTBOLA

Ostirala 20

Michelingo kirol-gunea, 19:45ean
Insausti - Urdaneta HK

Michelingo kirol-gunea, 20:45ean
Txoko Taberna - Reformas Lagunak

Bekoerrota kiroldegia, Lezo 21:45ean
Allerru Jaizkibel - ISU Leihoak
Gipuzkoako Liga,
| Maia
18 jordunaldia.

Larunbata 21

Michelingo kirol-gunea, 9:1ean
Vifia del Mar- Bar Also

Michelingo Lirol-gunea, 10:15ean
Buenetxea - Izkifia Taberna

Michelingo kirol-gunea, I1:15ean
llargi - Indaux

Michelingo Lirol-gunea, 12:15ean
Bar El Punto - Trumoi

hitd
']
- e ,

ANDER BARRENETXER

Majo sufritu zuen Barrenetxeak Almerian. Ametsak egi bihurtzea garestia da.

Nahikoa urruti iritsi da
ordea dagoeneko 22 urteko
lasarteoriatar-galdakaoztarra.
Gazte-gaztetako ametsa bete
du, eman ditu lehen pedalka-
dak Mark Cavendish, John
Degenkolb, Zdenek Stybar
edota Jean Chrstophe Perau-
den gurpilera: “Izugarria da,
hala ere ez nituen asko ikusi
ze eurak denbora guztian tro-
pel buruan zihoazen eta bes-
teok atzekaldean sufritzen!”,
dio Barrenetxeak barrez.

Bere lehen lasterketaren
kronikatxoa ere egin digu, tro-
pelaren bihotzetik: “Almeria-
tik irten eta irteera ofiziala
emanda, ziztu bizian abiatu
ginen ihesaldia egin zen arte.
Lasterketa moteldu zenean,
aurreneko pausua eman
nuela sentitu nuen, jadanik
momentu kritiko bat igaro
nuela. Handik aurrera laster-
keta gero eta arinago zihoan
helmugara hurbiltzen gindoa-
zen heinean. Pare bat
momentutan haizearen eragi-
nez ia-ia lurrera erori nintzen.
Azkeneko mendatea igo eta

Udal-kiroldegia, 18:00etan
Ostadar Antonio Aroztegia -
San Jorge Santurtzi
3. Maila Nazionala,

18 jardunaldia.

Igandea 22
Udakkiroldegia, |1:10ean
Cecilia Fruta Denda Kebab Lasarte
Ostadar - Gamon lzadi Jazz
Gpuzkooko Liga3. mai
16.jardunaidic

GIMNASIA ERRITMIKOA

Larunbata 21
Hernani, |6:30ean
Eskolarteko txapelketaren . Fasea.
LOKEK entrenatutako infantilen B
taldea uztaiekin arituko da. Angely
Gonzalezek uztaiarekin lehiatuko du.

gero, aldapa beheranzkoan
abiadura izugarrian gindoa-
zen eta zati horrek bihurgune
asko zituenez, hor moztu zen
tropela. Handik aurrera ezi-
nezkoa izan zen aurrekoekin
bat egitea. Jendea oso azkar
doa profesionaletan. Errele-
boka iritsi ginen helmugara”.

Etorkizunerako asmoak
Abenduan egin genion elka-
rrizketan argi zituen ideiak
Barrenetxeak: “Orain ziklista
profesionala naiz eta gorputz
eta arima taldeari laguntzen
jarriko ditut, aukera aprobe-
txatu beharra dago”.

Dena den, ez ditu ikaske-
tak baztertu eta Ingeniaritza
Industrialeko masterra egiten
ari da. Badaki txirrindulari-
tzako ibilbidea nahi baino
laburragoa izan daitekeela,
beraz, prestatuta egon beha-
rra dago etorkizunerako: “Bi
gauzak egiteko moldatzen ari
naiz, gainera burua beste leku
batean edukitzeak ere lagun-
tzen dit, denbora guztian
bizikletan pentsatu gabe”.

SASKIBALOIA

Larunbata 21
Mutrikuko kiroldegia, 16:00etan
Ostadar SKT - Mutriku
3. Probintziaa, Senior mutiak,
1. jardunaldio.

Udalkiroldegia, 16:0etan
Ostadar SKT - Orioko Ikastola
Kadete neskak, Erendimendua,
4 jardundldia.

Igandea 22
Udal kiroldegia, 9:30ean
Ostadar SKT - Eskoriatza
Kadete neskak, partehartzea.

Mons Kiroldegia, 2:00etan
Internacional - Ostadar
Junior neskak Errendimendua
1 jardunadia.



xintxarri 1226 201502-20

non zer 7

—— Agenda —

Larunbata, Manuel Lekuonan 17:00etan

Hiru txerritxoen
ipuina berrituta

"Hiru txerritxoak eta otsoa" haur
antzerkia izango da bihar Manuel
Lekuonan Glu Glu produkzioak
taldearen eskutik. Hiru txerri-
txoak ipuin klasikoan oinarrituta
dago antzezlanaren hari nagusia.
Hala ere, haurrei zuzendutako
obra honi gaur egungo edukiak
zein formak gehitu zaizkio.
Komedia, jolas, dantza eta abes-
tien bitartez hiritar bizitza berria,
dibertigarria eta osasungarria
posible dela erakutsiko dute.
Euskaraz izango da antzerkia.
Sarrera 3,80 euro.

Zinema

MANUEL LEKUONA KULTUR-ETXEA
Ostirala, 22:00etan

“Big Eyes" filma ikusi ahal izango da.
Okendo zinema taldearen Zine foru-
mean. Sarrera 5,50 euro.

MANUEL LEKUONA KULTUR-ETXEA
Igandea, 17:00etan

"Padington” filma haur zinema ata-
lean. Euskaraz eskainiko da. Sarrera
3,80 euro.

MANUEL LEKUONA KULTUR-ETXEA
Igandea, 19:30ean
"Dios mio, (pero qué te hemos

hecho?” filma helduen zinema ata-
lean. Sarrera 5,50 euro

MANUEL LEKUONA KULTUR-ETXEA
Astelehena 23, 19:30ean

IV. Itsaspeko Zinema zikloaren azken
saioa izango da. Juan Jose Buenoren
'Kubako Altxor urpekatuak' eta Jose
Irisarriren bigarren lana den 'Bizirik
irauteko markatuak' filma eskainiko
dituzte. Sarrera doan.

Bideo emanaldia
MANUEL LEKUONA KULTUR-ETXEA
Ostirala, 19:0etan

Udalak herrian dagoen aniztasuna
islatzeko egindako Lasarte-Oria

——Herritarren txokoa ——

Maria Auxiliadoraren ohorezko

meza
Maria Auxiliadoraren ohorezko
meza izango da Zumaburuko

Arantzazuko Amaren elizan hilabe-
tero bezala. Maria Auxiliadoraren
meza ospatuko da otsailaren 24an,
arratsaldeko 17:00etan.

Buruntz-Azpiren ehiza txikiko

txapelketa martxoaren 1ean
Buruntz-Azpi elkarteak txapelketa bat
antolatu du martxoaren Tean: txaku-
rrarekin egin beharreko ehiza txikiko
txapelketa. Horri buruz gehiago jakin
nahi duten pertsonak elkartera berta-
ra hurbil daitezke informazioa jaso-
tzera.

Korrikaren materiala salgai
Martxoaren 19tik 29ra egingo da
Korrika eta martxoaren 22an pasako
da Lasarte-Oriatik. Urepelen hasi eta
Bilbon amaituko da Euskal Herri osoa
zeharkatuko  duen ibilbidea.
Dagoeneko salgai dago materiala
herrian, Geltoki Kaleko AEKren

Muntteri euskaltegian.

Neskentzat eta mutilentzat kamise-
tak, txanoak, jertseak, buffak eta
poloak bertan daudela jakinarazi dute
AEK-ko kideek. Herritarrak euskalte-
gitik pasa daitezke materiala ikusi eta
erostera, goiz eta arratsaldeko ordu-
tegian.

Zuen oharrak jarri, kexak adierazi edo eskutitzak
argitaratzeko:
Geltoki kalea, 4 943 366858 txintxarri@txintxarri.info

Guztiona bideoaren emanaldi irekia
egingo da

Musika

MANUEL LEKUONA KULTUR-ETXEA
Larunbata, 20:00etan

Salzburgeko jaialdian (Austria) gra-
batutako 'Amor, vida de mi vida'
Placido Domingoren zarzuela ikusi
ahalko da. Kultura sailak sustatu-
tako eduki digital berrien emanal-
diko bigarren saioa izango da hau.
Kontzertuko zuzeneko grabaketa
da, irudia eta soinua tratamendu
digital apartarekin grabatuta daude,
hitzak gazteleraz azpititulatuta.
Sarrera 9 euro.

Eskutitza

Diaporama

JALGI KAFE-ANTZOKIA

Asteazkena 25, 21:00etan

Ainhoa Ortega herritarrak Vietnam
hegoaldea eta Kanbodiatik egindako
bidaiaz hitz egingo du azken diapo-
rama saiaon. Sarrera doan da eta
jateko zerbait egongo da antolatzai-
leen kontu. Aurkezpenaren ostean,
solasaldirako tartea izango da

Dantza

MANUEL LEKUONA KULTUR-ETXEA

Ostirala 27, 21:0etan

Oinarri dantza taldea eta Hika tea-
troaren "ltsasoaren emazteak" dan-
tza ikuskizunaz gozatu ahal izango
da. Sarrera 5,50 euro

Antzerkia

BasTERO

Ostirala, 21:30ean

"Erdibana” antzezlana Jose Ramon
Soroiz eta |ker Galartzarekin. Sarrera
12 euro.

Antzerkia

KuLTUR-ETXEA

Igandea, 17:30ean

"Cletaren ametsa" haurrentzako
ikuskizuna izango da. Txotxongiloek
ingurumenaren inguruko istorioa
azalduko dute, gure jokabideek
naturan duten eragina erakusteko.
Sarrera 2,50 euro.

Kalitatezko zerbitzu publiko baten alde
enplegu suntsiketarik ez

Lasarte-Usurbilgo Correoseko langi-
leok, eta Correoseko ordezkaritza sin-
dikal guztiek Gipuzkoan, gure herriko
banaketako pertsonalaren murrizketa
salatu nahi dugu.

Azken lau urteotan, Correosek
etengabeko murrizketari ekin dio, bost
urtetan 14.000 lanpostu hain zuzen
ere, betetzeke diren lanpostuak kon-
tratazioekin betetzen ez dituelarik.

lldo honi jarraituz, Lasarte-Usurbi-
len, banaketarako bi sekzio kendu
dituzte, ematen den zerbitzuaren kali-
tatea nabarmenki narriatu egin dela-
rik, eta praktikan, korrespondentziaren
eguneroko banaketa eragotziz.

Correoseko langileen lan baldin-
tzak narriatu ez ezik, korresponden-
tzia bost egun astean hiritarren
eskubidea ere urratzen da, Correosek
ez ditu posta-zerbitzu publikoaren
emaile bezala dituen betekizun lega-
lak betetzen.

Korrespondentzia ziurtatua eta
paketeriaren gehitzea, eta aipaturiko
murrizketa direla bide, Lasarte-Usur-
bilgo Correoseko langile kopurua
eskasa suertatzen da gure herrietako
beharrei behar bezala erantzuteko.

Hau dela eta, Correosi esaten
diogu behar den pertsonala manten
dezala, eta indarrean den legedia
betez, hiritarrei, posta egunero behar
bezalako kalitateaz helarazi diezaiela.

Lasarte-Usurbilgo
Correoseko langileak

CCOO, UGT, ESK, LAB eta ELA

Soberonen lanak ltalian ikusgai

Pilar Soberon artistaren lanak Napolin izan dira Meta-Illusioni izeneko nazioarteko erakusketan

Pilar Soberon herriko artistak Napolin ikusgai jarri du
“Phylococcus installation” lana. Honakoa Art 1307 kul-
tur erakundeak antolatutako Meta-illusioni erakusketa-
ren baitako lana izan da. Erakusketan, nazioarteko
artista ezberdinek parte hartu dute. Esperientzia abe-
rasgarria izan dela aipatzen du Soberonek eta dagoene-
ko Koldo Mitxelenan martxoaren 12an zabalduko den

erakusketa prestatzen ari da.

TXINTXARRI

ilar Soberon herriko
Partistaren lanak Napo-

lin ikusi ahal izan dira
azaroaren amaieran hasi eta
urtarrilaren amaiera arte
zabalik izan den 'Meta-lllu-
sioni” izeneko erakusketan.

Honakoa, Napoliko Villa
Di Donato jauregi histo-
rikoan burutu zen, garai
bateko Borboitarren etxean.
Egun, artearekin lotura
duten ekimenak egiteko
uzten du jabeak. Soberonen
hitzetan, “giro berezia” sor-
tzen zuen lekuak.

Pilar Soberon Lasarte-
Oriako artistaren lanekin
batera, Philip Soussan,
Michal Macku, Cynthia
Greig eta Nicola Evangelisti-
renak izan dira. Erakusketa-

ren ildo nagusia
‘argazkilaritzak sortzen
dituen ilusioa’ zen eta

hauek islatzen dituzten lan
ezberdinen bilduma osatu
zuen Cultural Art 1307
erakunde artistikoak. Aipatu
behar da honakoak bi egoi-
tza dituela, bata Napolin eta
bestea Kalifornian. Honek
adierazten du artistaren hi-
tzetan erakusketak izan
duen maila eta oihartzuna
artearen sektorearen baitan.

“Orokorrean, oso aberas-
garria izan da esperientzia,
herrialde ezberdinetako
artistekin harremana izatea
beti da ona. Milan, Paris,
Pragakoak...”. Horretaz

gain, “Italia oso leku apro-
posa da artearen munduari
dagokionean. Zaletasun
asko dago eta komisario eta

arte galeria ugari. Giro
horretan norberaren lana
ezagutzera emateak ate asko
zabaldu ditzake. Jendea
ezagutu eta harreman profe-
sional berriak sortzeko
aukera dago”, aipatu du
Soberonek.

Laguntza beharra
Hala ere, artistentzat ez da
erraza izaten nazioarteko
erakusketetan parte hartzea
eta kasu honetan Etxepare
Institutuaren laguntza izan
du Soberonek bere lana ber-
tara eramateko. Zehazki,
beka bat eskuratuta eraman
du bere lana Italiara.
Horrelako gehiago egon
beharko liratekeela aipatzen
du: “Artea sustatzeko ekime-
nak beharrezkoak dira, artis-
ta batentzat oso zaila da
nazioartean mugitzea
baliabiderik gabe”.
Argazkiak beste mota
bateko elementu artis-
tikoekin uztartu ditu eta
hauen bidez lasarteoriarra-
ren lanen sortze prozesua
ulertu ahal izan dute berta-
ratutakoek. Naturako ele-
mentu ezberdinak erabili
ohi ditu Soberonek bere
lanetan. Besteak beste,
haziak. Elementu hauekin,
berriak sortzen ditu gogoe-
tarako objektu bilakatuz.
Aldi berean, artistak
materiaren egoera aldaketak
jaso ditu bere argazkietan
"Cryopreserved Forms’
lanean erakutsi bezala. Ihin-
tza, tanta baten mugimen-
dua... Artistak lan honekin
klonazioa, manipulazioa...
landu nahi izan ditu gizakiak

Pilar Soberonek egun batzuk egin zituen Napolin bere erakusketa muntatzen.

Argazkiek sortzen dituzten ilusioei buruzko erakusketa izan zen eta Soberonek argazkiak elementu ezberdinekin uztartu zituen.

egun naturarekin pentsatze-
ko duen gaitasun falta azpi-
marratzeko helburuarekin.

Martxoan Donostian
Napoliko erakusketaren
ostean, hurrengoaren pres-

taketetan ari da Pilar Sobe-
ron.

“Paisaiaren murmurioa”
izeneko erakusketa zabal-
duko dute martxoaren 12an
Donostiako Koldo Mitxele-
na kultur gunean eta bertan

izango dira beste artista ba-
tzuen lanekin batera,
herrikoarenak ere.
Herritarrek beraz, aukera
izango dute Donostiara ger-
turatu eta artistaren lanak
bertatik bertara ezagutzeko.

. www.multiopticasgipuzkoa.com

Bisita gaitzazu eta
aprobetxatu inaugurazioko
eskaintza paregabeak.

